
Isanova Feruza Tulginovna

TAHRIR HAY’ATI:

07.00.00- TARIX FANLARI:

Yuldashev Anvar Ergashevich - tarix fanlari doktori,
siyosiy fanlar nomzodji, professor;

Mavlanov Uktam Maxmasabirovich - tarix fanlari
doktori, professor;

Xazratkulov Abror - tarix fanlari doktori, dotsent;

Tursunov Ravshan Normuratovich - tarix fanlari
doktori;

Xolikulov Axmadjon Boymahammatovich - tarix
fanlari doktori;

Gabrielyan Sofya Ivanovna - tarix fanlari doktori,
dotsent;

Saidov Sarvar Atabullo o‘g'li - katta ilmiy xodim,
Imom Termiziy xalqaro ilmiy-tadqiqot markazi,
ilmiy tadgiqotlar bo‘limi.

08.00.00- IQTISODIYOT FANLARI:

Karlibayeva Raya Xojabayevna - iqtisodiyot fanlari
doktori, professor;

Nasirxodjayeva Dilafruz Sabitxanovna - iqtisodiyot
fanlari doktori, professor;

Ostonokulov Azamat Abdukarimovich - igtisodiyot
fanlari doktori, professor;

Arabov Nurali Uralovich - iqtisodiyot fanlari doktori,
professor;

Xudoyqulov Sadirdin Karimovich - iqtisodiyot
fanlari doktori, dotsent;

Azizov Sherzod O'ktamovich - iqtisodiyot fanlari
doktori, dotsent;

Xojayev Azizxon Saidaloxonovich - iqtisodiyot
fanlari doktori, dotsent

Xolov Aktam Xatamovich - iqtisodiyot fanlari
bo‘yicha falsafa doktori (PhD), dotsent;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b,;

Shakarov Qulmat Ashirovich - iqtisodiyot fanlari
nomzodi, dotsent,;

Jabborova Charos Aminovna - iqtisodiyot fanlari
bo‘yicha falsafa doktori (PhD).

09.00.00- FALSAFA FANLARI:

Hakimov Nazar Hakimovich - falsafa fanlari doktori,
professor;

Yaxshilikov Jo‘raboy - falsafa fanlari doktori,
professor;

G‘aybullayev Otabek Muhammadiyevich - falsafa
fanlari doktori, professor;

Saidova Kamola Uskanbayevna - falsafa fanlari
doktori;

Hoshimxonov Mo‘min - falsafa fanlari doktori,
dotsent;

O‘roqova Oysuluv Jamoliddinovna - falsafa fanlari
doktori, dotsent;

Nosirxodjayeva Gulnora Abdukaxxarovna - falsafa
fanlari nomzodi, dotsent;

Turdiyev Bexruz Sobirovich - falsafa fanlari doktori
(DSc), Professor.

10.00.00- FILOLOGIYA FANLARI:

Axmedov Oybek Saporbayevich - filologiya fanlari
doktori, professor;

Ko‘chimov Shuxrat Norgqizilovich - filologiya fanlari
doktori, dotsent;

Hasanov Shavkat Ahadovich - filologiya fanlari
doktori, professor;

Baxronova Dilrabo Keldiyorovna - filologiya fanlari
doktori, professor;

Mirsanov G‘aybullo Qulmurodovich - filologiya
fanlari doktori, professor;

Salaxutdinova Musharraf Isamutdinovna - filologiya
fanlari nomzodi, dotsent;

Kuchkarov Raxman Urmanovich - filologiya fanlari
nomzodi, dotsent v/b;

Yunusov Mansur Abdullayevich - filologiya fanlari
nomzodi;

Saidov Ulugbek Aripovich - filologiya fanlari
nomzodi, dotsent;

Qodirova Mugaddas Tog‘ayevna - filologiya fanlari
nomzodi, dotsent.



12.00.00- YURIDIK FANLAR:

Axmedshayeva Mavlyuda Axatovna - yuridik fanlar
doktori, professor;

Muxitdinova Firyuza Abdurashidovna - yuridik
fanlar doktori, professor;

Esanova Zamira Normurotovna - yuridik fanlar
doktori, professor, O‘zbekiston Respublikasida
xizmat ko‘rsatgan yurist;

Hamroqulov Bahodir Mamasharifovich - yuridik
fanlar doktori, professor v.b.,;

Zulfigorov Sherzod Xurramovich - yuridik fanlar
doktori, professor;

Xayitov Xushvaqt Saparbayevich - yuridik fanlar
doktori, professor;

Asadov Shavkat G‘aybullayevich - yuridik fanlar
doktori, dotsent;

Ergashev lkrom Abdurasulovich - yuridik fanlari
doktori, professor;

Utemuratov Maxmut Ajimuratovich - yuridik fanlar
nomzodi, professor;

Saydullayev Shaxzod Alixanovich - yuridik fanlar
nomzodi, professor;

Hakimov Komil Baxtiyarovich - yuridik fanlar
doktori, dotsent;

Yusupov Sardorbek Baxodirovich - yuridik fanlar
doktori, professor;

Amirov Zafar Aktamovich - yuridik fanlar doktori
(PhD);

Jorayev Sherzod Yuldashevich - yuridik fanlar
nomzodi, dotsent;

Babadjanov Atabek Davronbekovich - yuridik fanlar
nomzodi, professor;

Normatov Bekzod Akrom o‘gli — yuridik fanlar
bo‘yicha falsafa doktori;

Rahmatov Elyor Jumaboyevich — yuridik fanlar
nomzodi;

13.00.00- PEDAGOGIKA FANLARI:

Xashimova Dildarxon Urinboyevna - pedagogika
fanlari doktori, professor;

Ibragimova Gulnora Xavazmatovna - pedagogika
fanlari doktori, professor;

Zakirova Feruza Maxmudovna - pedagogika fanlari
doktori;

Kayumova Nasiba Ashurovna - pedagogika fanlari
doktori, professor;

Taylanova Shoxida Zayniyevna - pedagogika fanlari

doktori, dotsent;
Jumaniyozova Muhayyo Tojiyevna - pedagogika
fanlari doktori, dotsent;

Ibraximov Sanjar Urunbayevich - pedagogika fanlari
doktori;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD);

Bobomurotova Latofat Elmurodovna — pedagogika
fanlari bo‘yicha falsafa doktori (PhD).

19.00.00- PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni qayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti Amaliy psixologiyasi
kafedrasi mudiri;
Atabayeva Nargis Batirovna - psixologiya fanlari
doktori, dotsent;

Shamshetova Anjim Karamaddinovna - psixologiya
fanlari doktori, dotsent;

Qodirov Obid Safarovich - psixologiya fanlari doktori
(PhD).

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar

doktori, dotsent, O‘zbekiston milliy universiteti
kafedra mudiri.

Abstract. This article analyzes the ontological essence of cosmogenic, technogenic, and anthropogenic

Annotatsiya. Ushbu maqolada kosmogen, texnogen va antropogen sivilizatsiyalarning ontologik mohiyati tahlil
gilingan. Kosmogen yondashuv insonning tabiat bilan uyg‘unligini va ekologik barqarorlikni, texnogen yondashuv
ilmiy va texnik salohiyat orqali rivojlanishni, antropogen yondashuv esa insonning ma’naviy va ijtimoiy
salohiyatini ustuvor qiladi. Uch yondashuvning integratsiyasi zamonaviy sivilizatsiyani chuqurroq tushunish va
barqaror rivojlanish istigbollarini baholashda muhim ahamiyatga ega ekanligi bayon etilgan.

Kalit so‘zlar: kosmogen sivilizatsiya, texnogen sivilizatsiya, antropogen sivilizatsiya, ekzistensial, ritm, ontologiya,
texnogen sivilizatsiya globallashuvi, determinlashtiruvchi omillar, inson omili, ma’'naviy-axloqiy qadriyatlar,
texnologik determinizm, texnologik madaniyat, antropotexnogen madaniyat, texnogen tafakkur.

Kirish. Sivilizatsiya tushunchasi insoniyat taraqqiyotining eng murakkab va ko‘p qirrali
sohalaridan birini tashkil etadi. Uning mohiyatini anglash uchun faqat tarixiy yoki madaniy
jarayonlarni emas, balki inson, texnologiya va olam o‘rtasidagi fundamental munosabatlarni
ham ontologik nuqtai nazardan tahlil qilish talab etiladi. Shu bois sivilizatsiyalar rivojlanishini
turlicha mezonlar asosida tasniflash zamonaviy falsafa va fanning dolzarb yo‘nalishlaridan biri
hisoblanadi.

Kosmogen, texnogen va antropogen sivilizatsiyalar haqidagi yondashuvlar inson
mavjudligi va uning olamdagi o‘rnini turlicha talqin etadi. Kosmogen sivilizatsiya olamning
kosmik qonunlari, tabiatning universal ritmlari va energiya manbalari bilan bog‘liq holda
shakllangan tizim sifatida qaraladi. Texnogen sivilizatsiya esa insoniyat tomonidan yaratilgan
texnologiyalar, texnika va innovatsiyalar ustuvorligiga asoslangan ijtimoiy-tarixiy modelni
anglatadi. Antropogen sivilizatsiyada esa insonning o‘zi, uning ma’naviy, ma’rifiy va ijtimoiy
qadriyatlari markaziy o‘rinda bo‘ladi.

Ushbu uch yondashuvning ontologik tahlili sivilizatsiyaning haqiqiy mohiyati nimada
ekanini, uning rivojlanish manbalari, ichki qonuniyatlari va kelajakdagi istigbollarini
chuqurroq anglash imkonini beradi. Bugungi kunda global sivilizatsion inqirozlar, texnotron
o‘zgarishlar, ekologik muammolar sharoitida ushbu mavzularni qayta ko‘rib chiqish yanada
dolzarb ahamiyat kasb etmoqda.

Adabiyotlar tahlili. Ushbu tadqgiqotda ilmiy va tahliliy metodlar qo‘llanildi. Asosiy
manbalar sifatida Baxtiyor Omanovich Turaevning fundamental asarlari ya'ni Fazo-vaqt
sinergetikasi, Sinergetika: mohiyati, qonuniyatlari va amaliyotda namoyon bolishi,
Sinergetika-2: nazariya va amaliyot, Sinergetika-3: ma’naviy meros tanlab olindi. Shuningdek,
zamonaviy tadqgiqotchilarning kosmogen, texnogen va antropogen sivilizatsiyalar haqidagi
ilmiy maqolalari tahlil uchun foydalanildi.

Tadqiqot metodologiyasi. Tadqiqotning uslubiy asoslarini obyektivlik, xolislik, ilmiy,
tarixiy, sinergetik yondashuv, qiyosiy tahlil tashkil etadi. Tadqiqotning nazariy ahamiyati
shundaki, uning xulosalaridan ontologiya, gnoseologiya va mantiq masalalari bilan tafakkurni
kengaytirishda, mustaqil fikrni shakllantirishda, kosmogen, texnogen va antropogen
sivilizatsiyalar mohiyatining ontologik tahlil gilishda foydalanish mumkin.

Tahlil va natijalar. Kosmogen, texnogen, antropogen sivilizatsiyalar mohiyatining
ontologik talqini hagida umumiy ma’lumotlarni keltirib o‘tamiz.

Kosmogen sivilizatsiyaning insoniyatga ta’sirini ko‘rib chiqamiz: Insoniyat
yaratilishidan to hozirga qadar kosmosga bo‘lgan qiziqishi tobora ortib bormoqda. Bu qiziqish
nafaqat uning bilim doirasini kengaytirishga, balki olamning chegaralari, uning imkoniyatlari
va sirlarini ilmiy asosda anglashga ham chorlaydi. Shu orqali inson nafagat texnik va nazariy
usullar bilan, balki falsafiy tahlil va tafakkur orqali ham olam haqidagi tushunchasini
chuqurlashtirib, 0z o‘rni va hayotdagi ma’'nosini izlashga intiladi. Kosmosni o‘rganish jarayoni
shundan tashqari insonning o‘z bilimini kengaytirish, ma’naviy va aqliy rivojlanishini
ta'minlash hamda hayotning universal qonunlari va mavjudlik sirlariga oid fundamental
savollarga javob topish yo‘liga aylanmoqda.

Bizning fikrimizcha, Kosmogen sivilizatsiya — insoniyat taraqqiyotida kosmik omillar,
fazoviy muhit va unga oid ilmiy-texnologik yutuglar asosida shakllanadigan, jamiyatning hayot
faoliyatini kosmos bilan uzviy bog‘liq holda yo‘naltiruvchi rivojlanish bosqichidir. Jamiyat
taraqqiyotida kosmik muhit, kosmik resurslar, fazoviy texnologiyalar va insoniyatning
kosmosga chiqish qobiliyati hal qgiluvchi o‘rin tutadigan sivilizatsion bosqich yoki modeldir.
Unda jamiyatning iqtisodiy, madaniy, texnologik va ijtimoiy rivojlanishi kosmosdan faol
foydalanish va kosmik omillar ta’siri bilan belgilanadi. Insonning faoliyati nafaqat Yerdagi
hayot sharoitiga, balki galaktika va keng kosmik muhitga ham bog‘liq bo‘lib, ilm va texnologiya
orqgali bu bog‘liglikni chuqurlashtirishga intiladi. U insonni olamning kengligiga moslashishga,
uning sirlarini anglashga va uning chegaralarini qadrlashga chorlaydi. Shu tariga, kosmogen

taraqqiyot bosqichi insoniyat uchun nafaqat fan va texnologiyada yangi bosqich, balki ma’naviy,
falsafiy va ekzistensial rivojlanish uchun ham fundamental imkoniyat yaratadi.

Kosmogen sivilizatsiya insonning rivojlanishi va jamiyat hayotini kosmos bilan uzviy
bog‘laydigan yangi bosqichni ifodalaydi. Bu bosqich astrofizik va kosmologik, texnologik,
falsafiy va futurologik asoslarga tayanib qarasak: Astrofizik va kosmologik asos. Kosmogen
sivilizatsiya tushunchasi insoniyatning rivojlanishi va jamiyat hayotini olamning fizik
gonunlari, koinot strukturasi va Yerdan tashqari muhit imkoniyatlari bilan uzviy bog'‘liq tarzda
koradi. Bu yondashuvda Quyosh energiyasi, asteroid resurslari, kosmik radiatsiya va
gravitatsiya qonunlari nafagat texnik omillar, balki jamiyat taraqqiyotining asosiy dvigatellari
sifatida qaraladi. Shu tariqa inson nafaqat o'z ehtiyojlarini qondirish, balki olamning sirlarini
anglash va undan aqlli foydalanish orqali hayotiy va ma’naviy rivojlanish yo‘liga qadam qo‘yadi.

Texnologik asos. Kosmogen sivilizatsiyaning rivojlanishi insoniyatning ilg‘or
texnologiyalari bilan uzviy bog‘liq. Bu texnologiyalar nafagat kosmosdagi faoliyatni ta’'minlaydi,
balki jamiyatning rivojlanishi va uzoq muddatli omon qolishini ham sharoitlaydi. Ular qatoriga
raketatexnika va kosmik transport tizimlari, Oy va Marsni o‘zlashtirish texnologiyalari, sun’iy
intellekt va robotlashtirilgan kosmik komplekslar, orbital stantsiyalarda quyosh va boshqa
kosmik energiya manbalarini qo‘llash, shuningdek asteroidlarni qazib olish va ulardan resurs
olish usullari kiradi. Bu texnologiyalar orqali inson nafagat moddiy imkoniyatlarini
kengaytiradi, balki kosmos bilan bogliq muammolarni hal qilish va olamning sirlarini anglash
yo‘lida yangi imkoniyatlar ochadi.

Falsafiy va futurologik asos. Kosmogen sivilizatsiya insoniyatning oz planetasidan
tashqarida mavjud bo'lish strategiyasi va uzoq muddatli davomiyligini ta’'minlash, shuningdek
insonning kosmosdagi o‘rni va roli haqidagi tushunchasini chuqurlashtirish bilan bog'liq
falsafiy kontseptsiya sifatida qaraladi. Bu yondashuv Karl Sagan, Nikolay Kardashyov,
Vernadskiy va Siolkovskiy kabi buyuk olimlar g‘oyalari bilan uyg‘unlashib, insonning
kelajakdagi faoliyatini global va ekzistensial nuqtai nazardan tushunishga imkoniyat yaratadi.
Kosmogen sivilizatsiya ko‘pincha Kardashyov shkalasi bo‘yicha: Birinchi tur- Yer resurslaridan
to‘la foydalanuvchi sivilizatsiya. Ikkinchi tur - Quyosh energiyasini (Dayson sferasi) to‘la
o‘zlashtiruvchi sivilizatsiya. Uchinchi tur - butun galaktika energiyasini boshqgaradigan
sivilizatsiya taraqqiyot bosqichlari bilan chambarchast bogliq holda tushuntiriladi.
Internetdagi manbalarga qarasak: “Hozirgi kunda insoniyat oz rivojlanishining birinchi
bosqichining yarmida turibdi. Karl Sagan insoniyat darajasini Kardashev shkalasi bo‘yicha
birinch tur sivilizatsiyaning 0,7 qismi deb baholagan va insoniyat ikkinchi bosqichga yeta
oladimi-yo‘qmi — noma’lum” [1]. Professor B.Turayev aytganidek: “Keyingi davrda vujudga
kelgan kosmologik konsepsiyalarda Koinot evolyutsiyasining xilma-xil snariyalari ishlab
chigilmoqda”[2, 438]. Kosmogen sivilizatsiya g‘oyasi orqali insoniyat nafaqat texnik va ilmiy
yutuglarga intiladi, balki uning ma’naviy va ma’rifatli rivojlanishi, olamdagi o‘rni va
mavjudlikning chuqur ma’nosini anglashi ham ta’'minlanadi.

Koinotni ilmiy tadqiq etish jarayonida buyuk vatandoshlarimiz Ahmad Farg‘oniy, Abu
Rayhon Beruniy va Mirzo Ulug’bekning ilmiy merosi alohida o‘rin tutadi. Ularning astronomiya,
geodeziya va kosmologiya sohalarida yaratgan asarlari nafagat oz davri ilmiy tafakkurining
metodologik asosini mustahkamladi, balki insonning koinot haqidagi tasavvurlarini ilmiy
dalillarga tayangan holda kengaytirishga xizmat qildi. Ushbu allomalar tomonidan ilgari
surilgan nazariy umumlashmalar va kuzatishlar bugungi ilm-fan rivojida ham dolzarbligini

yo‘gotmay, borligning tuzilishi va undagi qonuniyatlarni anglashning falsafiy-ontologik
asoslarini shakllantirishda muhim metodologik manba bo‘lib qolmoqda. “Mirzo Ulug'bek asos
solgan rasadxona oddiy rasadxona emas, balki buyuk farang tarixchisi Volter ta’riflaganidek,
falakiyotshunoslik akademiyasi edi”[3,86]. Kosmogen sivilizatsiya insonga nafagat fan va
texnologiyada yangi bosqichga chiqish imkonini beradi, balki uning ma’naviy, ma’rifatli va
ekzistensial rivojlanishiga ham zamin yaratadi. Shu orqali inson olamdagi o‘rni, uning
mavjudlikning chuqur ma’nosi va global vazifalarini anglaydi, uni tushunishga intiladi.
Kosmogen sivilizatsiya insoniyatning bilim doirasini kengaytirish bilan birga, uni olam va uning
gonunlari bilan uyg‘unlashtirish, kelajakdagi hayotiy va ma’naviy barqarorligini ta’'minlash
yo‘lida fundamental ahamiyatga ega. U nafaqat moddiy va texnik rivojlanishni, balki insonning
fikriy, ma’rifiy va falsafiy rivojlanishini ham birlashtirib, uning o‘zini va uning atrofidagi olamni
chuqur anglashga yo‘naltiradi. Shu tariga kosmogen sivilizatsiya insonning kelajakdagi
imkoniyatlari va salohiyatini eng yuqori darajaga olib chiqish, uni olamdagi o‘rnini anglab,
mavjudlikning asosiy savollariga javob izlash yo‘lida muhim vositaga aylanadi.

Texnogen sivilizatsiya mohiyatini ontologik tahlil gilamiz: Insoniyat tarixining dastlabki
davrlarida ham: texnogen sivilizatsiya, texnologik madaniyat, umuman moddiy ishlab chiqgarish
kuchlari, xususan mehnat vositalarining rivojlanish darajasi, ijtimoiy-iqtisodiy munosabatlar
xarakterini belgilab bergan. Masalan, ibtidoiy texnologik madaniyat kundalik ong darajasida:
instinktiv-reflektiv, stixiyali-sodda xarakterga ega bo‘lib, jamiyatning utilitar-igtisodiy
ehtiyojlarini qondirishga yo‘naltirilgan. Lekin, primitiv ibtidoiy texnologik madaniyat texnogen
sivilizatsiyaning “tabiat-jamiyat-inson” munsobatlari tizimiga kuchli ta’sir ko‘rsatmagan,
chunki “areal doirasi”, “ijtimoiy makoni” nisbatan kichik hamda aholisi kamsonli bo‘lgan.

Boshgacha qilib aytganda, insonning madaniy xo‘jalik faoliyati cheklanganligi, texnogen
sivilizatsiyaga ta’sir doirasini ham chegaralagan. Chunki, bir tomondan, texnologik
madaniyatning ishlab chiqarish kuchlari (asosan, vositalari) rivojlanish darajalariga mos
xususiyatlari jamiyat kundalik tabiiy ehtiyojlaridan, maqgsadlaridan kelib chiqqan. Ikkinchi
tomondan esa, fan, texnika, texnologiya, intellektual salohiyat rivojlanishining natijasi bo‘lgan
“texnologik inson” (borligga ta’siri nuqtai nazaridan), tom ma’'nodagi antropotexnogen
madaniyat subyektiga aylanmagan edi.

Kishilarning ijtimoiy-iqtisodiy hayotiga dastlabki primitiv “texnikalashgan madaniy
ta’sir” usuli neolit davriga, ya'ni 5-8 ming yil oldingi davrga to‘g‘ri keladi. Zero, bu davrda inson
mehnat faoliyati differentsiallashib, dehqonchilik va chorvachilikning vujudga kelishi muayyan
texnogen sivilizatsiya konturlarini, “arxitekturasini” belgilab bergan. Ya’'ni dastlabki mehnat
tagsimoti insonning ijtimoiy-iqtisodiy faoliyati sohalariga, hayoti tarziga mos texnogen
sivilizatsiya xususiyatlarini o‘rganadigan (stixiyali va sodda bo‘lsa ham) fan yo‘nalishlarini
shakllantirgan.

Sivilizatsiyalar rivojlanishiga adekvat moddiy ishlab chiqarish usuli xarakterining
o‘zgarishlari (nisbatan mustaqil ijtimoiy fenomen sifatida), texnologik madaniyat
shakllanishiga asos bo‘lgan. Aynigsa, yirik mehnat taqsimoti vujudga kelishi bilan ishlab
chigarish  sohalariga @ mos  texnologik  madaniyat  yo‘nalishlari ~va  ularni
transformatsiyalashtiruvchi usullar, vositalar tizimi rivojlangan.

Jamiyat rivojlanishining keyingi tarixiy davrlarida: ijtimoiy, iqtisodiy, siyosiy, madaniy
munosabatlar diferentsiallashuvi, integratsiyalashuvi va globallashuvi jarayonlari birligi
texnogen madaniyat strukturasiga jiddiy ta’sir ko‘rsatib, uning antropotexnogen faoliyat

yo‘nalishlarini konkretlashtirdi. Hozirgi kunda esa bu jarayonlar yanada kuchayib, jamiyat
taraqqiyotining subyektiv omillari tizimida - texnologik inson omilining barcha sohalarda
ustuvorlashuvi gonuniyat maqomiga ega bo‘lib bormoqda.

Biz sivilizatsiyalar tarixida, umuman madaniyatning, xususan texnologik madaniyatning
texnogen sivilizatsiyani determinlashtiruchi asosligini ta’kidlagan holda, uning nisbatan keng
tarqalgan va ustuvor hisoblangan ta'rifi, ya'ni: “madaniyat - kishilarning tabiatni, borligni
o‘zlashtirish va o‘zgartirish jarayonida yaratgan moddiy va ma’'naviy boyliklari hamda bu
boyliklarni qayta tiklash va bunyod etish yo‘llari va usullari majmui” ekanligini e’tirof etamiz.
Chunki bu ta’rif, klassik ma’noda, kompleks-sistemaliligi bilan ahamiyatiga ega.

Jamiyat tarixiy taraqqiyoti jarayonida madaniyat fenomeni paradigmalari va funksional
maqomi o‘zgarishlarini, yangi xususiyatlari, sifatlari namoyon bo'lishini e’tiborga olib, uning
ta’riflarini “tahrir qilishni” taqozo etmoqda. Xususan, hozirgi kunda global muammolar
keskinlashuvi bilan, uning ta’rifida insonning borligni o‘zgartirishi emas, balki uni qayta tiklash,
barqarorligini muhofaza qilishdan iborat texnologiya madaniyati texnogen sivilizatsiyaning
hozirgi rivojlanish bosqichi xususiyatini aniqlash mezonlari tizimida ustuvorlashib borishi
tasodifiy emas. Demak, texnologik madaniyatning funksional ahamiyati shu metodologik
tamoyil asosida baholanishi lozim.

Bizning fikrimizcha, texnogen sivilizatsiya - muayyan millat, davlat va jahon
madaniyatining hozirgi va kelajak avlodlar iqtisodiy hayoti uchun zarur shart-sharoit
yaratishga yo‘naltirilgan oqilona texnologik usullardan, vositalardan foydalanib, potensial
imkoniyatlarini reallashtirishdan iborat rivojlanish bosqichidir. Umuman texnogen
sivilizatsiyani ta’riflashda: texnologik madaniyatning inson va jamiyat munsabatlarini
uyg'unlashtirish  faoliyati bilan boglab, uning mazmun-mohiyatidan, funksional
ahamiyatlaridan, transformatsiyasi usul-vositalaridan kelib chiqish kerak. Lekin har ganday
sohada texnogen sivilizatsiyaning namoyon bo‘lishi nisbatan mustaqil, o‘ziga xos bo‘lsa ham,
umuman jamiyat ijtimoiy, iqtisodiy, siyosiy, madaniy munosabatlaridan ajralmagan holatda
shakllanadi va rivojlanadi.

Jamiyat intellektuallashuvining texnogen sivilizatsiyaga ta’siri — bu jamiyatning ilm-
fan, texnologiya va ishlab chiqarish jarayonlarining taraqqiyotining aniq ko‘rinishlarini tashkil
qiladi. Insonning texnologiyalar orqali tabiat va ijtimoiy muhitga ta’siriga alogador bo‘lgan bu
jarayonlar, jamiyatning ijtimoiy, iqtisodiy, madaniy va siyosiy sohalarini shakllantirishda katta
rol o‘ynaydi.

Texnogen sivilizatsiyaning asosiy xosiyati — bu texnologiyalarning tezkor rivojlanishi
va inson aqliga ta’siri. Innovatsiyalar, ya'ni yangi texnologiyalarning yaratilishi, ko‘pincha
intellektuallashuvning yangi bosqichlariga olib keladi. Masalan: Avtomatizatsiya va
raqamlashtirish: Yangicha robototexnika, sun’iy intellekt, avtomatik tizimlar va yuqori
tezlikdagi hisoblash imkoniyatlari inson ishini yaxshilash bilan birga, yangi bilimlarni va yangi
tahlil qobiliyatlarini talab qiladi. Bular esa jamiyatdagi intellektual bosqichning o‘sishini
ta’'minlaydi.

Yillar davomida katta hajmdagi ma’lumotlarni saqlash, ularni tahlil gilish va foydalanish
orqali yangi ilmiy va amaliyot sohalari yaratiladi. Ushbu jarayon intellektual salohiyatni
oshirishda asosiy omilga aylanadi.

Texnologiyalar jamiyatdagi ishlash va o‘qish tarzini o‘zgartiradi. Masalan, internetning
keng tarqalishi va ragamli platformalarning taraqqiyoti insonlarga ta’lim va Kkasbiy

rivojlanishni samarali tashkil qilish imkonini beradi. Odamlar o‘rtasidagi alogalar ham
kengaygan va yangilangan, hamda aqliy faoliyatga nisbatan yangi talablar shakllandi.

Masofaviy ta’lim, onlayn kurslar va anonim platformalar insonlarning intellektual
salohiyatini osonlik bilan oshirishga yordam beradi. 3D printerlar, robotlar,
avtomatlashtirilgan tizimlar va boshqa yangiliklar ishlab chiqarish jarayonlarini juda samarali
va aniq qilib boshqarish imkonini beradi.

Texnogen sivilizatsiya jamiyatning iqtisodiy va ijtimoiy hayotiga ham katta ta’sir
ko‘rsatadi. Yangi texnologik dasturlar va innovatsiyalar iqtisodiyotdagi turli sohalarga kirib
boradi, masalan, ishlab chiqarish, xizmatlar, transport, aloga va moliya.

Ish o‘rinlarining transformatsiyasi: Yangilangan texnologiyalar ko‘pchilik ishni
avtomatlashtiradi, ya’'ni ular inson mehnatini talab qilmaydi. Bu holda ishlash va ta’limga
bo‘lgan munosabatlar o‘zgaradi. Insonlarning intellektual salohiyati va ko‘nikmalarini doimiy
ravishda rivojlantirish talab qilinadi.

[jtimoiy tenglik va imkoniyatlar: Texnologiyalar hagiqatan ham ijtimoiy va iqtisodiy
tenglikni ta’'minlashi mumkin, ammo ularning taraqqiyoti turli mintaqalar va jamiyatlar orasida
o‘zaro aniq ko‘rinishdagi to‘siglar ham yuzaga kelishi mumkin.

Texnogen sivilizatsiya jamiyatning tabiatga ta’sirini ham ko‘rsatadi. Insonlar
texnologiyalar orqali tabiat resurslarini iste'mol qiladi va buning natijasida ekologik
muammolar, masalan, iqlim o‘zgarishi, atrof-muhitning ifloslanishi va biologik xilma-xillikning
yo‘golishi kelib chigadi.

Yangilangan texnologiyalar energiya va resurslardan samarali foydalanish imkonini
berishi kerak, ammo ayrim holatlarda, texnologiyalar tabiatga haddan tashqari ta’sir ko‘rsatadi
va inson intellektual salohiyatini ham o‘zgarishlarga yo‘naltiradi. “Bugungi kunda jamiyat,
tabiat, madaniyat, va biosfera texnosfera ta’sirida kuchayib bormoqda” [4, 90].

Bundan shuni xulosa qilish mumkin jamiyatning intellektuallashuvi va texnogen
sivilizatsiya o‘rtasidagi aloqa juda murakkab va o‘zaro bog‘liq. Texnologiyalar jamiyatning
intellektual salohiyatini oshirishga yordam beradj, lekin ularning ekologik va ijtimoiy oqibatlari
ham muhim. Insonlar yangi zamonni va o‘zgarishlarni gabul qilish orqali, har bir yangi
texnologik taraqqiyotdan foydalanish bilan birga, jamiyatning umumiy rivojlanishiga salbiy
ta’sirlarni kamaytirishga harakat qilishlari kerak.

Antropogen sivilizatsiyani tahlil gilamiz: Inson o‘zining faol ijtimoiy va ma’naviy
mavjudligi bilan tabiiy muhitda mutlago yangi jarayon - antropogen sivilizatsiyani yuzaga
keltirdi. Bu atama insonning tabiatga ta’siri bilan birga, uning ijtimoiy-iqtisodiy, texnik va
ma’naviy tizimlarni shakllantiruvchi kreativ kuch ekanligini bildiradi. XXI asr global
muammolarining aksariyati aynan antropogen omillar bilan bog‘liq bo‘lib, antropogen
sivilizatsiyani falsafiy va ilmiy jihatdan chuqur o‘rganishni taqozo etmoqda.

Bizning fikrimizcha, antropogen sivilizatsiya - bu inson ongi, irodasi va mehnati ta’sirida
shakllangan, tabiiy jarayonlardan ko‘ra inson faolligi ustuvor bo‘lgan sivilizatsiya turidir. Uning
falsafiy asoslari kuyidagi omillarga bog‘liq: 1) Inson tabiatning bir qismi ekanligini anglagan
holda, 0zi bilan birga yangi “ikkinchi tabiat’ni - inson tomonidan yaratilgan madaniy-texnik
mubhitni hosil qildi. 2) Texnika insonning tabiatga ta’sir kuchini tezlashtirdi, unga yangicha
iste’'mol madaniyatini in’om etdi, lekin tabiiy tizimlarning izdan chiqishi xavfini ham oshirdi. Bu
— antropogen sivilizatsiyaning ikki tomonlama xarakteridan dalolat. 3)Antropogen
sivilizatsiya inson erkinligi, ijodkorligi va ma’rifatining o‘sishiga xizmat qgilgan bo‘lsada, uning

giymat mezonlarini yanada murakkablashtirar ekan, falsafa oldiga axloqiy, ekologik va
ma’'naviy masalalarni qo‘ydi.

Antropogen tahdidlar — insonning tabiat bilan o‘zaro ta’siri va xo‘jalik faoliyati
natijasida tabiiy ekotizimlardagi muvozanatning buzilishi ortidan yuzaga keladigan real va
potensial ekologik xavf-xatarlardir. Insonning tartibsiz yoki me’yordan ortiq xojalik faoliyati
tabiiy resurslar degradatsiyasiga, biosferaning asosiy tarkibiy qismlarida o‘zgarishlar ro‘y
berishiga va ekologik barqarorlikning izdan chiqishiga olib keladi.

Antropogen omillar ta’sirida yuzaga keluvchi asosiy ekologik tahdidlar quyidagilardan
iborat: Yer resurslarining degradatsiyasi: yer eroziyasi, ekin maydonlarining sho‘rlanishi,
tuproq unumdorligining pasayishi, deflyatsiya jarayonlarining kuchayishi.

Atrof-muhitning ifloslanishi: suv, havo va tuprogning sanoat, maishiy va qishloq xo‘jaligi
chigindilari bilan ifloslanishi; radioaktiv moddalarning ko‘payishi; qazilma boyliklardan
foydalanish jarayonida zaharli birikmalarning sizot suvlariga aralashishi.

Gidrologik tizimlardagi o‘zgarishlar: sun’iy suv inshoatlari (GES dambalari)ning
o‘pirilishi yoki shikastlanishi; sizot suvlarining tabiiy rejimi buzilishi (qochib ketishi yoki
yuzaga chigqan holga kelishi); chuchuk suv zaxiralarining kamayishi va ifloslanishi.

Atmosfera jarayonlarining o‘zgarishi: kislotali yomg'irlar; turli xil smoglar (changli,
muzli, namli - “londoncha”, fotoximik - “Los-Anjelescha”); ozon qatlamidagi tuynuklar; global
isish, muzliklarning erishi.

Texnogen avariyalar: atom elektr stansiyalarida avariyalar, sanoat obyektlaridagi
texnogen portlashlar, kimyoviy moddalar tarqalishi.

Biologik tahdidlar: yuqumli kasalliklarning keng tarqalishi, epidemiya va pandemiyalar,
yangi viruslar mutatsiyasi va paydo bo‘lishi, bioqarshilikning pasayishi va genofondning
buzilishi.

Antropogen qurg‘oqchilik va iglim o‘zgarishi: noto‘g'ri suv resurslarini boshgqarish,
o‘rmonlarning kesilishi, atmosferaga parnik gazlarining ko‘p miqdorda chiqarilishi ortidan
iglim zonalarining o‘zgarishi va qurg‘oqchilik jarayonlarining kuchayishi.

Keng ko‘lamli ekologik ofatlar: inson faoliyatining tartibsizligi va ekologik me’yorlarga
amal gilmaslik oqgibatida yuzaga keluvchi lokal, mintagaviy va global ekologik krizislar.

O‘zbekiston Respublikasi Prezidenti Shavkat Mirziyoyev ta’kidlaganidek: “Hozirgi
vaqtda bizning mintagamiz mamlakatlari global isish, ekologik muvozanat buzilishining
anomal ob-havo sharoitlari, tez-tez yuz berayotgan qurg‘oqchilik va chang bo‘ronlari,
yerlarning shiddat bilan degradatsiyaga uchrashi va cho‘llanishi, bioxilma-xillikning yo‘qolishi
ko‘rinishida namoyon bo‘layotgan jiddiy tahdidlarini o‘zida to‘liq his etmoqda”[5] . Buning
natijasida yurtimizda ham ayniqsa, Toshkent shahrida havoning ifloslanish darajasi oshishiga
ta’sir qilmoqda. Xususan, 2025-yil 29-sentyabr kechki vaqtda Toshkent shahrida RM2,5-mayda
dispersli zarrachalar kontsentratsiyasi 166 mkg/m3 ni tashkil etib, xalgaro IQAir ma’lumotlar
bazasida dunyoda eng ifloslangan shaharlari reytingida 2-o‘rinda belgilandi[6]. Bundan
tashqari, shaharlardagi atmosfera qatlamlarining past shamollatilishi, shahar transportining
ko‘pligi, yo‘llarning tirbandligi, keng ko‘lamli qurilishlar, yashil hududlarning kamligi —
bularning barchasi meteorologik sharoitlar va antropogen yuklama atmosfera havosining
yuqori ifloslanishiga olib kelmoqda.

Antropogen tahdidlarni kamaytirish uchun tabiiy resurslardan ogqilona foydalanish,
ekologik monitoring va boshqgaruv tizimlarini rivojlantirish, ekologik xavfsizlikka oid

gonunchilikni kuchaytirish hamda aholida ekologik madaniyatni oshirish muhim ahamiyatga
ega.

Xulosa: Antropogen sivilizatsiya insonning tarixiy taraqqiyotidagi eng ta’sirchan va
biroq eng mas’uliyatli bosqichdir. U inson faolligining beqiyos imkoniyatlarini namoyon etar
ekan, shu bilan birga global ekologik, ijtimoiy va ma’naviy muammolarni keltirib chiqardi.
Bugungi kun vazifasi antropogen sivilizatsiyani yangi falsafiy tamoyillar - barqarorlik,
mas’uliyat va insonparvarlik - asosida qayta yo‘naltirishdan iborat.

Xulosa va takliflar. Kosmogen, texnogen va antropogen sivilizatsiyalarning ontologik
tahlili insoniyat rivojlanishining turli yo‘nalishlarini ochib beradi. Kosmogen yondashuv olam
va tabiat bilan uyg‘unlikka asoslansa, texnogen yondashuv innovatsiya va texnikaga tayanadi,
antropogen yondashuv esa insonning ma’naviy va ijtimoiy salohiyatini markazga qo‘yadi. Bu
yo‘nalishlar birgalikda zamonaviy sivilizatsiyani chuqurroq anglash va uning istigbollarini
baholash uchun muhim asos bo'lib xizmat qgiladi.

Zamonaviy sivilizatsiyani ontologik tahlil qilishda uning rivojlanish yo‘nalishlarini
teranlik bilan o‘rganish muhim ahamiyatga ega. Ushbu tahlil uchta asosiy yondashuv —
kosmogen, texnogen va antropogen modellari — orqali amalga oshirilishi mumkin. Kosmogen
yondashuv, asosan, insonning tabiat va olam bilan uyg‘unligiga e’tibor garatadi. Bu modelda
sivilizatsiya tabiatning universal qoidalari, biosfera va ekosistemalari bilan muvofiqlikda
rivojlanishi lozim deb hisoblanadi. Kosmogen yondashuvda inson tabiatning faqat ijtimoiy va
madaniy ishtirokchisi emas, balki uning integral qismi sifatida qaraladi, shu bois ekologik
barqarorlik va ma'naviy hamohanglik tamoyillari markaziy ahamiyatga ega bo‘ladi.

Texnogen yondashuv esa sivilizatsiyaning ilmiy va texnik salohiyatini markazga oladi.
Ushbu modelda insonning innovatsion qobiliyati va texnik bilimlari sivilizatsiyaning
rivojlanishi uchun asosiy vosita sifatida qaraladi. Texnogen yondashuv avtomatizatsiya, sun’iy
intellekt, robototexnika va raqamli texnologiyalar orqali hayot sifatini yaxshilashni nazarda
tutadi. Biroq, bunday rivojlanish etik, ijtimoiy va ekologik muammolarni keltirib chiqarishi
mumkinligi sababli, texnogen yondashuvda insonparvarlik va barqarorlikni ta’'minlaydigan
mexanizmlarni rivojlantirish alohida ahamiyat kasb etadi.

Antropogen yondashuv esa insonning ma’naviy, ijtimoiy va madaniy salohiyatini
markazga qo‘yadi. Bu model inson huquglari, ijtimoiy adolat va madaniy merosni saqlash orqali
sivilizatsiyaning insonparvar jihatlarini ustuvor qiladi. Antropogen yondashuvda insonning
individual va kollektiv potensiali sivilizatsiyaning asosiy resursi sifatida qaraladi va uning
ma’naviy rivojlanishi ijtimoiy hamohanglikni ta’'minlashda muhim ahamiyatga ega bo‘ladi.

Shu tariqa, kosmogen, texnogen va antropogen modellar o‘zaro bir-birini to‘ldiruvchi
yondashuvlar sifatida qaralishi mumkin. Ularning integratsiyasi zamonaviy sivilizatsiyani
chuqurroq tushunish, uning istigbollarini baholash va barqaror rivojlanish strategiyalarini
ishlab chiqish imkonini beradi. Globallashuv, ekologik tahdidlar va texnologik
transformatsiyalar zamonaviy sivilizatsiyani kompleks garashni talab qiladi. Shu bois, turli
yondashuvlarning sintezi inson, tabiat va texnologiya o‘rtasida barqaror uyg‘unlikni
ta'minlaydi hamda falsafiy va ilmiy nazariyalarning yangi konseptual modellarini
shakllantirishda asosiy rol o‘ynaydi.

